
V doliňi smerti

Veľo tom dolinom

krvi pereteklo,

ston, nariky ľudi

jak najhorše peklo.

Totu dolinu smertnom

nenadarmo nazvali,

vojaci tu jak trava

pid kosom padali.

No nelem vojaci

padali dospeli, diti,

ťažko bylo minu

pid zemľom viditi.

Svoju žatvu smerť

v ti doliňi mala,

ani mertvych prjatati

z poľa nestihala.

Lisťa dostriľane

zo stromiv padalo,

jak dekom stuhnuty

tila prikryvalo.

Pak napadal šnih.

Nevinna krajina,

až jar totu skazu

šytku objavila.

Do spoločnych hrobiv

mrtvoly poklali,

i veľo bez men

v tim hrobi ležali.

Tak jak snopy zerna

na sobi ležali,

nedožytyj žyvot

pered sobom mali.

Tu Nemec i Rus

na sobi ležali,

veľo z nich neznalo

zašto bojovali.

I vojenska taktika

asi tu zlihala,

Dukla i dolina

obyjti ša dala.

Veľo mam, sirot, vdov

može by neplakalo,

ani tiko techniky

by tu nezostalo.

Ale tak ša stalo.

Poučme ša z toho,

nepuščajme ša už

do boja žadnoho.

Nebude ša zbitočňi

už krov prolivala, 

rodina za mertvym

nebude plakala.

Nevyrabľajme zbraňi

zrušme i armadu,

uniformy oblikajme

ale na paradu.

Chto tu prideš čudži

nemusiš plakati,

minutovym tichom

padlym uctu dati.

Potim popozeraj

na toto što zostalo, 

v duchu soj podumaš:

toto netrebalo.

Nepij vino džade
Nepij vino džadovino

ked nemaš na ňoho,

napij ša lem vody

zos vidra povnoho.

Keb budeš pil vino

majetok propiješ,

i tak ša vysokoho

viku nedožyješ.

Dobre vino pro bohatych

ne pro chudobnoho,

bo ked jes chudobnyj

ta nemaš na ňoho.

Šytko, što dorohe

lem bohaty majut,

chudobny vo vykladi

lem soj pozerajut.

Nekaždomu na šviti

bohatstvo sudene,

chudobnomu človeku

na hony vzdalene.

Ten, chto mat v osudi

už tak zapisano,

veľo ša narobit

a piňazi malo.

I ked jes chudbnyj

nevišaj holovu,

za poslidňi koruny

kup sobi korovu.

A ked na ňu nemaš,

kup kozu molodu,

budeš pil moloko

nebudeš pil vodu.

Nespokijny i bohaty

se im bude malo,

se im bude v žyvoti

dašto chybovalo.

Lem keby zdravičko

dobri nam služylo,

i ked o moločku

dobri by ša žylo.

Čom kohut kikirikat

Čom kohut kikirikat

kem my iši spime?

Na joho kikiriki

se ša zobudime.

Židuval ša vnučik

rano svoho dida,

bo vnučik by spal

može do obida.

Kohut kikirikat

skoro rano stane,

bo prez deň ku slovu

už ša nedostane.

Čul už jes pres deň

ho kikirikati?

Nečul, bo vin musit

už zobak trimati.

I vy taku ženu

mate babku moju,

malo koli didu

pustit Vas ku slovu.

To už taky ženy

veľo reči majut,

že sut najmudrišy

tak sobi dumajut.

Každa choče muža

pid papučom mati,

do koruny vyplatu

musit žeňi dati.

Pri sobaši baba

na nohu mi stala,

ale pid papuču

už ňa nedostala.

Iši dobri, že baba

neje študovana,

veľo raz od mene

byla oklamana.

Jak davam dochodok

ona nerachuje,

neznat, že pjatstovka

sej i tam chybuje.

Ale babi nepovič!

Bude rachovala,

a mi by pjatstovka

potim nezostala.

Čom by jem povidal

se dašto kupite,

ale znam de didu

koruny nosite.

Dolamany rebra
Byla žena muža

tak ho skatovala,

ani neznat tiko

reber mu zlamala.

Rebra dolamany

strašňi ho bolilo,

live oko napuchlo

calkom mu zmodrilo.

Ťažko ša dychalo

žena nemastila,

ani do dochtora

muža nepustila.

Ked ša dachto žvidal

že što ša ti stalo,

povič, že derevo

na ťa v liši chpalo.

Bo jak poviš pravdu

vytriskam ťa znova,

nebudut už rebra

bude to holova.

Povič mi ženičko

čom ňa tiko biješ?

Zato mij mužičku

že palinku piješ.

Nebudu už ženo

palinočku piti,

ale sľub, že vece

ňa nebudeš biti.

Ked dotrimaš slovo

bitka už nebude,

uvidiš mužičku

jak nam dobri bude.

Muž perestal piti

žena ho ľubila,

tak jak kolo kraľa

teper už chodila.

Nedobry rodiče
Ani žena ani muž

nedobri ked pijut,

i jedno i druhe

vlastny diti bijut.

Nešťastny to diti

de pijakiv majut,

často stary rodiči

diti im chovajut.

Abo čudžim ľuďom

do vychovy dajut,

taky diti radostne

ditinstvo nemajut.

Što to za rodiče!

I ich tak chovali?

Že na pijatyku

oboje ša dali.

Ani diti rodičiv

často neuznavajut,

berut od nich priklad

tyž ša tak chovajut.

Nedobra rodina.

Čija je to vina?

Vynovaty sami

a terpit ditina.

Inše ked siroty

dajaky zostanut,

o tych ša už detsky

domovy starajut.

Jak o vlastny diti

ša o nich starajut,

no mamku i vica

vlastnoho nemajut.

Uplatňat ša v žyvoti

slušni vychovany,

i ked ich nechovali

rodny vlastny mamy.

Jak ša zaľubila
Povidala kamaradka

jak ša zaľubila,

na študijnim zajazdi

v Ameriki byla.

Žurnalistiku študovala 

dobryj prospech mala,

zato za odmenu

tot zajazd dostala.

Spolu so spolužačkom

letadlom letili,

peršyjraz v žyvoti

z letadla smotrili.

Takyj dobryj pocit

na more zme pozerali,

na Floridi letadlom

šťastni zme prišili.

Krasne teple lito

tam nas privitalo,

do morja kupati

obi nas ťahalo.

Tepla voda, čistyj vzduch

vlny ša z nami hrali,

na opalenych muživ

zme tam pozerali.

Prišol ku mi jeden

i vin tak študoval,

ani zme ša nepoznali

 a už ňa ciloval.

Tota iskra lasky

tilom preletila,

takoj jem ša do ňoho 

ľude zaľubila.

Kamaradka na nas

jak durna smotrila,

jak do neznamoho

jem ša zaľubila.

A tak na Floridi

takoj jem zostala,

žurnalistiku už tam

jem doštudovala.

Rano kolo morja
Stritili ša dvo osli

rano kolo morja,

u jednoho obvjazana

 zos chustkom holova.

Dobre rano osle!

Vypadaš jak dama.

Holova kvitkovanom

chustkom obvjazana.

Može modna prehľadka

na ti plaži bude?

Posmoť! jak pozerajut

na ťa šytky ľude.

Nerob sobi srandy

krasavico od morja,

napuchla mi od zuba

už cila holova.

Prebač, Ja neznala

že ťa zuby boľat.

Štur holovu do vln

može ti povoľat.

Štos zo skaly chpala?

Do solenoj vody?

take ličiňa mila

davno vyšlo z mody.

Žeby ťa nebolili

dašto vydumame,

pohotovosť veterinara

tu na plaži mame.

Ty ňa tu počekaj

ja po ňoho skoču,

ale perše v mori

soj nohy zamoču.

Prišol vererinar

na bilim koňovi, 

zub oslovi vyťah

ani nebylo koli.

Ďakuju ti šumňi

krasavico moja,

už ňa perestala

boliti holova.

Kvitkovanu chustku

oslici daroval,

se rano na plaži

ša zňom špaciroval.

Baran pid smerekom
Ležyt pid smerekom

rohy očuchuje,

na rande ku vivcam

večur ša rychtuje.

Ide druhyj okolo

ta ša ho žviduje,

že na kotryj salaš

večur ša rychtuje.

De najkrajšy vivci

ta tam ša rychtuju,

iši sobi kožuch

lipše okefuju.

Znam dobri kolego

de najkrajšy vivci,

pasut ša na svahu

 ponad Belejivci.
Kebys chcel kolego

spolu tam pideme,

najkrajšy ovečky

tam soj vybereme.

Šumny vivci pasut

ponad Kurijivci,

ale ku tym choďat

Svidnicky paribci.

Raz jem ša tam vybral

ta ňa odohnali, 

tak jak do psa do ňa

kamiňa metali.

Vecej tam nepidu

z roha mi odlamali,

bodaj pri tych vivcoch

nohy dolamali.

Pri tych Belejivskych

už sokiv nemame,

tam nam nichto kolego

rohy nedolame.

Koňi v tenderici
Do sušidovoj tenderici

dva koňi nahnala,

bo ša zo sušidom

strašni pohadala.

Že najkrajšu v seli

pro koňi pestuje,

se veľo piňazi 

za ňu zinkasuje.

Sušida mu toto

za pravdu nedala,

bo najlipšu v seli

ona pestovala,

A tak na tenderici

dovho ša hnivali,

cholem ľude v seli

srandu z toho mali.

I sušid tak zrobil.

Solodka pomsta byla,

tenderica do rana

zostala jak hola.

Že tak urobili

to ľude neznali,

na zničenu tendericu

rano pozerali.

Dovho ša po sudoch

barz dovho ťahali,

sudcove kišeňi

sobi napchavali.

Ani sušid ani ona

nič nedokazali,

toty sudny trovy

barz veľo stojali.

Ani jedno ani druhe

už ne pestovali,

osivo dorohe

piňazi nemali.

Nerob druhomu škodu

nezrobit vin tobi,

nebude kamiňom

metati po sobi.

Romska hostina
Vykormenoho barana

na salaši chkrali,

na vatrisku vatru

veliku naklali.

Palinky i piva
za pjať palciv kupili,

žeby sobi porjadnyj

kermeš urobili.

Šytko bylo planovane

psa prez deň ukrali,

po barana v noči

soj šmilo kračali.

Jak nebude baranina

psa v rezervi mali,

za osadom o strom

lanckom privjazali.

Baran vykormenyj

bude dosť každomu,

na salaši nebude

chyboval nikomu.

Šykovnišych mesariv

ste iši nevidili,

ani nebylo koli

jak ho olupili.

Po osadi voňa

dašto vyudili,

i baraňich kobas

pro chuť urobili.

Ani goja, hurky,

tam nechybovali,

i ked zos barana

barz nesmakovali.

Šytko pripravene

hostina začala,

keby neprišla policija

dovho by trimala.

Zos psa tyž osohu

žadnoho nemali,

lem lancok i kosti

tam zňoho zostali.

Jak hrušky torhali
Povidat dido vnučkovi:

Poď hrušok natorhame,

totu staru drabinu

kolo šopy mame.

Dido ťažko drabinu

ku hruški postavili,

tak jak treba sobi

rjadňi zaistili.

Drabina nevytrimat!

Mate veľo kila,

a drabina stara

cila perehnila.

Drabina vytrimat

bo ščambli dubovy,

možut hori ňom iti

vypaseny voly.

Do piv drabiny dido

lechko ša dostali, 

ale ščambli zrazu

divni zapraščali.

Dido jak parašutista

z drabiny letili,

dvaraz salto do zadu

vo vzduchu zrobili.

Dobri že pid hruškom

kopa šina byla,

jak perina vahu

dodovu stlmila.

Ale na drabiňi

ruku porizali,

tak jak ťažkyj pacent

na babu volali.

Baba priletila

Bože što ša stalo?

Jak keby perun strilil

kopu rozmetalo.

Babo zavjažte ruku.

Dido z drabiny chpali,

to ne perun babo

dido do ňoj chpali.

Ty staryj somare

našto jes tam liz,

že ti neodtorhlo

tot tvij krivyj nis.

Prez lis smerekovyj
Nebudu už chodil

prez lis smerekovyj,

bo pid nim zrobili

tunel cilkom novyj.

Tiko jem ša nachodil

ťažka byla draha,

ale každyj večur

mila ňa čekala.

Hori lisom i dolinu

byla dovha draha,

ale ked jem prišol

mila radisť mala.

Jak tunel zrobili

už ša skorotšala,

ani mila dovho

na ňa nečekala.

Teper už na piše

ku mili nechodžu,

na novi Fabiji

už ša ku ňi vožu.

Barz dovho dakoli

draha tam trvala,

ale teper cilkom

už ša skorotšala.

Tak jak keby jedno

z dvoch sel urobili,

jak tot novyj tunel

pid lisom zrobili.

Na dražku prez lis

už lem spominame,

ideme lem todi

ked hriby zberame.

Mala divočka
Taka ja divočka
midži divočkami,

jak malyj kohutik

midži kohutami.

Asi malo moločka

mi mamka davala,

že jem taka mala

do teper zostala.

Iši visnacet namam

može kus pidrosnu,

chodžu ša mirjati

se pid staru sosnu.

I frajira jem našla

takoho maloho,

jak kuščik pidrosnu

vydam ša za ňoho.

Od koli ho mam

už jem kus pidrosla,

to mi povidala

tota stara sosna.

I frajir kus pidris

pomaly rosneme,

može jak ostatňi

i my dorosneme.

Školu zme skončili

ša znas nešmijali,

jak ostatňi ľude

už zme vypadali.

Asi laska pomohla

že zme zvyrastali,

ale toto vedci

nam nedokazali.

Dašto pravdy bude

každyj tak hovorit,

bo laska molodych

i zazraky tvorit.

Čom jes ňa klamala
Frajiročko moja

čom ša hnivaš na ňa,

ja zato nemožu

že jes ňa sklamala.

Tvoja mamka včera

unas ťa hledala,

že ty ideš ku mi

tak jes povidala.

Bylas kolo druhoho

mamka ša doznala,

žebym ti neviril

tak mi povidala.

My už ša divčatko

ťažko sparujeme,

každyj svojom dražkom

v žyvoti pideme.

Chto neznat što choče

ten perelituje,

i dešatym naraz

lasku nasľubuje.

Ked budeš nadale

divko tak robila,

žeby jes v žyvoti

zle nepochodila.

Šytky tak dopadnut

što soj vyberajut,

falošne serdečko

v svoji hrudi majut.

I ty ho maš tak

jes ho ukazala,

zomnom už divočko

jes dogazdovala.

Žebys na kolinach

o lasku prosila,

u mene bys vecej

už nepochodila.

Hledaj soj takoho

jaka i ty sama, 

pravdu mi povila

vtodi tvoja mama.

Ked ša vydavala

Ked ša vydavala

byla molodeňka,

tekla prez jaročok

voda cholodenka.

Už kus morozilo
pizna ošiň byla,

nerada z rodnoho

domu odchodila.

Od mamy od vica

ked ša odberala,

do chustočky hodvabnoj

slzy uterala.

Zbohom ostavajte

mamko i vy ňaňku, 

od teper už budu

mala druhu mamku.

Ďakuju, že ste ňa

dobri vychovali,

sestry a i braťa

luču ša i z vami.

I vy kamaradky

zbohom ostavajte,

tak skoro jak ja

ša nevydavajte.

Jak nam dobri bylo

spolu zme divčili,

z divockoho cechu

sta ňa vylučili.

Čepec jak nevista

už budu nosila,

na viky zelenyj

vinok jem stratila.

Na novu rodinu

budu soj zvykala,

už vlastnoho muža

teper budu mala.

Trisnul muž po stoli
Už dosť babskoj vlady

trisnul muž po stoli,

od teper budete

stojati v pozori.

Režim jak na vojňi

dobri ňa sluchajte, 

chto chce hovoriti

o slovo žadajte!

Nebyla tu doma

žadna disciplina,

žena tu robila

što sama chotila.

Pereberam veliňa

v cili domacnosti,

chto nebude sluchal

dolamu mu kosti.

Rano bude rozvod

do každoj roboty,

od ponediľka rana

do kince soboty.

Chto porušyt režim

potrestany bude,

i vychadzka v neďiľu

zakazana bude.

Neďiľa bude voľna

mimo trestanoho,

vychadzka povolena

do rana biloho.

Odmena jak na vojňi

bude udiľovana,

raz mišačni štabom

bude schvaľovana.

Keby jem mih
Keby jem mih jak nemožu

švit bym perevernul,

porozumiňa midži ľudi

nazad by jem vernul.

Što nam z toho ľude

skoro šytko mame,

čom toj ľudskoj lasky

tak malo davame.

Jak jedna rodina ľude

dakoli nažyvali,

i ked z času na čas

soj zabojovali.
Ale ša dohodli jakos

dovho nebojovali,

bo lem kraľove z nudy

vojnu vydumali.

Teper midži sobom

lem spory hledame,

se vojnovu sokyru

dakde vykopame.

Kebym švitu panoval

no to lem Boh može,

pomožme soj ľude

i Vin nam pomože.

Jak braťa i sestry

by zme nažyvali,

ľude zlobu, holod

už by nepoznali.

Tak jak vyvoleny švita

bym nerozdumoval,

pro ľudi dobry zakony

by jem navrhoval.

Žeby chranili čestnych

zločinci trestali,

žeby im za zločiny

holovy padali.

Neje to fantazija

čom by tak nebylo,

každomu na šviti

by ša dobri žylo.

Invalida

Človek invalidnyj

napoly odpisanyj,

tak jak suchyj konar

ked je odrizanyj.

Veľo invalidiv

žyje na tim šviti,

iši je piv bidy

ked može choditi.

Dobri že spoločnosť

takych pidporuje,

tot ich ťažkyj udel

kuščik sprijemňuje.

Žyti bez pomoči

by nedokazali, 

veľo invalidiv

by nevytrimali.

Bez ruk, noh, ochrnuty

veľo na voziku,

nadij na dovšyj žyvot

nemajut veliku.

Od roboty, spoločnosti

už sut odpisany,

už taky osudy

invalidim dany.

Chto mat pevnu voľu

lipše osud znašat,

i dakyj koničok

utechu prinašat.

O svojim osudi nichto

dopredu nezname,

takych kotry znajut

takych malo mame.

Na urazy, nehody
človek ša pidpisuje,

i moderna technika

veľo nas katuje.

Ale zato holovu

iši nevišajme

i ked ťažkyj žyvot

dajak ša trimajme.

Krok za krokom
Krok za krokom pomaly

žyvotom kračame,

koli prideme na konec

dobri že nezname.

Ten što ša ponahľat

tam skorše nepride,

ani športovec se 

do ciľu nedobihne.

Ale znat de ciľ

de mat dobihnuti,

nešťasťa na trati

može ho stritnuti.

Ale každyj v žyvoti

dajakyj ciľ mame,

i ked na dosah ruky

no sil už nemame.

Každyj soj v žyvoti

dašo naplanuje,

ale žyvot zradnyj

jak rika čaruje.

Šelijaky prekažky

v tim žyvoti mame,

nešytky nastrahy

lechko zdolavame.

Barz veľo v žyvoti

sil vynaložyme,

pokaľ planovane

do bodky splnime.

Neraz ša nedarit

zuby zatiname,

totu najschodnišu

drahu soj hledame.

Chto nemat odvahu

k tomu pevnu voľu,

neraz žyvot povist

ja ti nepovoľu.

Osika zelena
Što tobi ša stalo

osiko zelena,

že jes od maleňka

taka vystrašena?

Lisťa ša ti trjasut

ked vitor neduje,

koho ty ša bojiš?

Každyj rozdumuje.

Na ostatňich stromoch

lisťa oddychuje,

rušajut ša lem

ked vitor zaduje.

To my už osiky

tak od prirody,

lisťa ša nam trjase

od cholodnoj vody.

Bo my veľo vody

v noči vypijeme,

zato sa prez deň

od zimy trjaseme.

Cez zimu nam dobri

lisťa zmitujeme,

ani veľo vody

v zimi nepijeme.

Pijakami ostatňi nas

stromy nazyvajut,

zato že listočky

ša nam natrjasajut.

I pijakovi ruky

tyž ša natrjasajut,

ked rano poharik

ku ustam znimajut.

Ked druhyj vypije

už z nim nelomcuje,

ale nam od vody

vin palinku pije.

Odkaz politikom
Našym politikom

tak odkazujeme,

že ich pevny nervy

barz obdivujeme.

Tiko ste už raz

ľudi oklamali,

že nam bude lipše

tak ste sľubovali.

Iši tota vlada

dajaku snahu mat,

no nezname do koli

z nervami vytrimat.

Bo ostatňi vlady

len nasľubovali,

že ša znich najime

tak sobi dumali.

Jedna baba povidala
šytko domotala,

pak nato zabyla

što nasľubovala.

Ta i vašy sľuby

daleko od pravdy,

my nemame radi

taky polopravdy.

Babkam ša nečudujeme

bo nesštudovany,

ale vašy holovy 

už titulovany.

Zato politici nam

pravdu povidajte,

a toty nepravdy

za kalap soj dajte.

Bude vidno z daleka

kotryj jak klamete,

vecej už do vlady

ša nedostanete.

Uvoľnijte misce tym

kotry snahu majut,

tam de dobra vlada

tam jej nemiňajut.

Keby každyj deň
Šťastlivyj každyj deň

od rana do večera,

kotra ľudska duša

by takyj nechcela.

Žeby zme z posteli

zdravy rano stali,

žeby zme v roboti

problemy nemali.

Žeby nehody, nešťasťa

se nas obchodžalo,

žeby zachranku volati

nikda netrebalo.

Z každoho takoho

by zme radisť mali,

kotry ľude takyj

by soj neželali.

Ale nekaždy deň

tak ša nam vydariť,

i z jasnoho neba

často perun hdarit.

Od rana do večera

majut ľude problemy,

neraz nerešitelny

žyvotny dilemy.

Každyj deň čitame

što a de ša stalo,

povodňi, havariji

kotrych neje malo.

Požary, zemletrjašiňa

vo šviti vyčinajut,

na ľudskych žyvotoch

daň soj vyberajut.

Neje jednoho dňa

žeby ša dašto nestalo,

nejedno letadlo

na zemľu už chpalo.

Barz malo dni

tych šťastlivych mame,

bo nikda nezname

koli što ša stane.

Už nad selom svitat
Kohut už zašpival

už nad selom svitat,

každe rano špivom

vin novyj deň vitat.

Šytko što na dvori

na špiv postavalo,
lem male divčatko

dale sobi spalo.

Velikyj byl zhon

na gazdivskim dvori,

i myšy potravu

hledali v komori.

Šytko što chovali

holodne bihalo,

šytko nakormiti

se trebalo rano.

Skoro rano gazdyňa

korovu zdojila,

až potim maleňke

divčatko zbudila.

Toto čerstve moločko

rano popivali,

šytky maly diťi

na nim vychovali.

Gazda kormil koňi

žeby sily mali,

žeby do obida

zemličku zorali.

I vivsa v canistrach

na voži se mali,

lipše jak korovy

koňi hoduvali.

Korovy na pastvinach

dobru travu mali,

zato i kvalitne

moločko davali.

Od rana do večera

ruch po cilim seli,

barz pizno lihali

ľudo do posteli.

Časy ša zminili

ľude už zmudrili,

jak koňi dokoli

gazdove robili.

Husky v žyťi
Tak ti treba divko

čom jes nesluchala,

ale jes do žyta

husočky zahnala.

Sušidove žytko zrile

husky storočili,

teper bude chotil

žeby zme platili.

Čom jes na husočky

pozir nedavala,

povič divko moja

koho jes tam mala?

Prišol tam mij frajir

zme ša objimali,

a husočky v žyti

plano ša nemali.

Žyto bylo storočene

jak jem ich vyhnala,

proti domu mamko

barz jem ša bojala.

Ja divočko škodu

nebudu platila,

žalovati budu

tvojoho frajira.

Nežaluj mamočko

mojoho frajira,

radše bude serpom

žytečko kosila.

Toto žytko bylo

mojoho miloho,

vin byl vinovatyj

naj platit za ňoho.

Pidu mu pomoči

žytko pidžynati,

bo my ša mamočko

chočeme zobrati.
Odkvitnul teren

Zos terena kviťa

na zemľu padalo,

vitrik slabyj zadul

jak pirja litalo.

Jak prikrytyj šňihom

z daleka vypadat,

ale v jari šňih

na ňoho nepadat.

To bily kvitočky

na ňim rozkvitajut,

cholodnišy dni

ked kvitne byvajut.

Todi ked kvitočky

na zemľu padali,

kolo toho terňa

z milom zme stojali.

Cholodno nam nebylo

serdečka nas hrili,

jak ša objimame

vorony smotrili.

Ale my v objaťi

už nič nevnimali,

i ked bily kvitočky

kolo nas litali.

Barz dobri nam bylo

dovho zme stojali,

už ani vorony

ša nečudovali.

Jak keby šnih zhynul

už ša zelenije,

i sonce tepliše

tot teren zahrije.

Kolo toho terňa

se zme ša stričali,

i todi ked terky

na ňim dozrivali.

Neraz zmes oj dribnych

terok natorhali,

ale tak jak laska

nam nesmakovali.

Zaľubenyj Šarišan
Pači še mi pači

dzivče zo Šarbova,

keby ona bula

frajirečka moja.

Ked chočeš Janičku

budu ťa ľubila,

nebudu na daleko

už ťa obchodila.

Take slovo dzivče

chcel som počuc davno

moje oči kukali

nace nenadarmo.

Priď Janičku priď

večur do Svidnika,

bo v RUNINI bide

zabava velika.

Rad pridzem Haničko

sebe pohutorime,

može še do sebe

Hančo zaľubime.

Zaľubime Janičku

davno jem dufala,

bo ja Šarišaniv

chlopciv rada mala.

V RUBINE na zabave
zme še zaľubili,

tak jak dva holubky

zme potom chodzili.

Rada jem Janičku

že jem ťa poznala,

od teper ťa budu

virni milovala.

I ja ce Haničko

tak budzem milovac,

nikemu na švece

už ce nedam vžac.

Nezaležyt na tim

že jak hovorime,

lem ked sobi spolu

dobri rozumime.

A tak dva dialekty

do kopy ša dali,

ani neznam ľude

či už ša zobrali.

Ked ša porozumit

Nemec zos Maďarom,

čom by soj nerozumili

Rusin zo Šarišanom.

Chodil jem k divčatu
Chodil jem k divčatu

popid lis zelenyj,

 i prez hustyj konič

nebyl pokosenyj.

Večur byla rosa

ale mi nevadila,

mila nohavici

rada vysušyla.

Čom soj nohavici

nevyhorneš hori,

nemušila bym sušyti

na ploti na dvori.

Budu chodil mila

jak nebude rosa,

i ty rada chodiš

po ti roši bosa.

Rada chodžu bosa

ale lem na vodu,

ale nezamoču

sukňu sobi novu.

I kebys zmačala

kupil bym ti novu,

bo ja rad pozeram

ked ideš po vodu.

I ked ideš nazad

nožky v roši mačaš,

ľubľu pozerati

jak pava soj kračaš.

Keby rosa nepadala

i tak bym chodila,

vodi v ti Studenci

jem soj obľubila.

Ja rada pozeram

jak soj z kosom kračaš,

i to sobi nožky

rad v roši zamačaš.

Obidvoje radi

po roši chodime,

ale radisť mam

že tak ša ľubime.

Mam konička
Mam konička mam

takoho sivoho,

rad ho se ošidlam

do šidla novoho.

Blancari na kantovi

lem ša tak bliskajut,

ked ša nesu na nim

 divky pozerajut.

Lem soj pozerajte

divky tiko chcete,

na mojim sivkovi

ša neponesete.

Taku jaku choču

iši jem nenašol,

i na druhy sela

paru raz jem zašol.

Nehledam najkrajšu

ale serdcu milu,

može na ňu trafľu

dokotru nediľu.

Do teper ša taka

iši nezjavila,

no pro mene dakde

už ša narodila.

I ked koničkovi

podkovy zodreme,

take divča dakde

určiti najdeme.

Veľo raz pidkovy

novy zme davali,

strašni dovho take

divča zme hledali.

Ani jem nenašol
žal jem soj zo sela,

byla mi sudena

už davno ňa chcela.

Vanapo
Byli chlopi zo sela

vo Svidniku na jarmaku,

každyj mal v bugiľari

korunu dajaku.

Na nakupy veľo

korun by trebalo,

ale ich na jarmak

toto neťahalo.

Každyj v dobrych rokoch

palinku ľubili,

doznali ša že v misti

lihovar zrobili.

Že ,,Vanapo“ meno

lihovaru dali,

Makovicku slivovicu

paliti začali.

Skadi oni tiko

slivok natorhali,

tu vo velikim slivky

ša nepestovali.

To asi z Moravy

trnky dovažajut,

na Moravi šytky

slivky tak volajut.

Z terok slivovicu 

što ťa koľky koľut,

bo natim Valašsku

tak slivočky zovut.

A tak do peredu

šytko zhodnotili,

iši ani poldeci

sobi nevypili.

Kupili cilu fľašku

pokus koštovali,

do obida visem

ich narachovali.

A že byla dobra?

to šytky uznali,

po obidi ja zmoknuty

kurky vypadali.

Po obidi iši jednu

vece nevladali,

dakotry jak pacatka

pid stolom ležali.

Neskošena zahoroda
Rozdumuje žena

už nebarz moloda,

že jej zahoroda

iši nekosena.

Trava už narosla

a muže nemala,

sušidu rozvedenoho

sobi objidnala.

Priď sušide milyj

dajak ša dojidname,

jak vysušu travu

na pid zvykladame.

Sušid kosil zahorodu

iši byla rosa,

ona valky rozbivala

kolo ňoho bosa.

Na druhyj deň suche

šino pohrabali,

i do plachet spolu

šumni poviazali.

Ja vyjdu na pid

bude odberala,

bo ja zo zemli

plachtu nepidňala.

Pri posledňi plachti

hori ho volala,

že jakoskaj slabo

šino potoptala.

A tak toto šino

dovho tam toptali,

na stoptanim šini

sobi poležali.

Ani ša nechcelo

im z podu schodžati,

barz im dobri bylo

na šini ležati.

Zahorodu kositi

nikomu nedajte,

ja vam budu kosil

lem ňa zavolajte.

Už nemame rum
Už nemame Rum

teper mame Um,

i rozum po Rusky

nazyvat ša um.

Teper čim vece UMU

ta vece rozumu,

zato nebanujme

že nemame rumu.

Bo už toho rumu

veľo zme chľastali,

pijaci od ňoho

rozum nedostali.

Toty što do čaju

rum sobi davali,

inteligentny pijaci

tak zme ich volali.

No i toty dakotry

ša predavkovali,

menše času ale rumu

porjadni naľali.

Kyjom abo drukom

alkohol zostane,

tot chto pije veľo

rozum nedostane.

Veľo inteligentnych

tu iši zostalo

kotry toho umu

budut piti malo.

Toty majut rozum

i dakoli mali,

oni soj do čaju

tak jak lik davali.

Ale krajšyj zvuk

malo meno rum,

jak teper po Rusky

ho volame ,,um“.
Panove
Ja pan, ty pan, vin pan

šytky zme panove,

nit už komu vyjti

z traktorom na pole.

Toty staršy panove

na traktor nešadut,

a toty molody

naladu nemajut.

Može iši molody

za volant by šili,

ale nit roboty

družstva rozpustili.

Farmari traktoristiv

sezonni hledajut,

bo prez rik robotu

pro šytkych nemajut.

A tak nam zemličky

terňom zarastajut,

molody v zahraniči

robotu hledajut.

Farmari bez korun

by negazdovali,

lem keby im vece

zo štatu davali.

Dakoli na družstvi

molody robili,

i šumny koruny

sobi zarobili.

Lacny potraviny

dakoli zme mali,

dorohy spoza hranic

zme nedovažali.
Lasky milionovy
Staršy milionare

lasku radi majut,

kolo molodych žen

lechše ich miňajut.

To už taka moda

krasky soj hladajut,

i ked jak didove

pri nich vypadajut.

Kotra by moloda

takoho nechotila,

ked svoji divčensky

šytky sny splnila.

I ked virna laska
moloďi chybuje,

každa milionara

na silu miluje.

Každa jedna čekat

že koli dožyje,

potim miliony

dobri využyje.

Lem jakoho choce

takoho bude mala,

lem krasavciv bude

sobi vyberala.

Za piňazi kupiš šytko

i lasky sa kupujut,

piňazi o šytkim

hneskaj rozhodujut.

Lem zdravľa i šťasťa

nedast ša kupiti,

možeš miliony

furikom voziti.

Dumate že šťastny

što miliardy majut?

taky ľude noci

spokojny nemajut.

Rozdumujut žeby

vece iši mali,

nestačat im toty

što už nahrabali.

Nedobri ked veľo

nedobri ked malo,

každomu bude se

dašto chybovalo.
Gazdivska drina

O bandurkach, kapusti

gazdivsky rodiny žyli,

malo koli meso

na stoli vidili.

Kurky, kačky, husky

jajca prodavali,

žeby daku korunu

soj prigazdovali.

Korovy chovali

korovy ich žyvili,

z moloka, maslo, syr

doma soj robili.

Midži dva kamiňa

zerenko sypali,

na domašňim mlinci

muku dorabľali.

Toto domašnij chlib

každomu smakoval,

v obchodi soj chlib

nichto nekupoval.

Nebyl žaden prepich

rodina zdrava byla,

i ked na toto jidlo

barz ťažko robila.

Bandurky, kapustu

do dnes radi mame,

a ku tomu mesko

často soj davame.

Hneskaj isti plane

ani nedumame,

už nelem v nediľu

rizky vypikame.

Časy ša minuli

perestala drina,

tak by ša netrapila

už žadna rodina.
Kocur na pecu

Ležyt kocur na pecu

krutit bajusami,

nechce ša mu iti

hneskaj za mačkami.

Včera byl kolo jednoj

ša neoplatilo,

kolo ňoj kocuriv

až pjatero bylo.

Tota našumniša

holovu mu moričiť,

no veľo kocuriv

ku ňi ša voločit.

Iši znam o jedňi

až na druhim seli,

tam by ňa kocury

čudži nepustili.

Počekom na maly

pokaľ zvyrastajut,

molody kocury

ľubiti neznajut.

Sušidova mačka

štiri divky chovat,

može pro ňa jednu 

najkrajšu dochovat.

Zaťal soj na pecu

novych sil naberu,

jak bude dospela

ku ňi ša vyberu.

Na zimu už mačka

byla do ľubovaňa,

i gazdyňa z peca

 mi vypoviď dala.

A tak cilu zimu

u nich jem zimoval,

bo už cilyj pec

dido arendoval.

Gazdyňa už darmo

doma ňa čekala,

tak treba staruli

keď vypoviď dala.

Dva pouchy

V jedni dudli stromu

dva pouchy byvali,

ľude na daleko

tot strim obchodžali.

My taky krasavici

čom nas obchodžajut?

Čom to toty ľude

radi nas nemajut?

Ani stara liška

ich rada nemala,

strašni zapachate

tak im povidala.

Doznali ša pravdu

strašni ša hnivali,

darmo soj kožuchy

každyj deň vetrali.

Namažte ša medom

liška povidala,

že much ša nestraťat

dobri ona znala.

Ale staru lišku

barz neposluchali,

oni voňu medu

strašni neznašali.

Vorona im povidala:

Dajte ša ostrihati,

može nebudete

už tak zapachati.

Pered zimom obome

ostrihati ša dali,

pri tuhych morozoch

do jari skapali.

Dobra rada nad zlato
taku prijimajme,

ale oklamati

ša nikda nedajme.

Vymyšľavosť

Vymyšľavosť ľudi

nepoznat hranici,

striľajut soj z každoho

tak jak na strelnici.

I politici po sobi

slovami striľajut,

ale im nečudo

bo haňby nemajut.

Pred ministerstvom vnutra

kanon zme vidili,

ľuda jak na cirkus

na ňoho smotrili.

Na ministerstvo z ňoho

kuli vylitovali,

iši dobri, že ne ostry

 zvuk nevydavali.

Dido svojich prav

išol ša domahati,

kanon jak na muchy

stihnul zmontovati.

Zato toty kuli

jak muchy litali,

policajti na utok

z oken pozerali.

I minister nemal strach

išol ku kanonu,

ministersku ruku

podal odvažnomu.

Neznam što soj dvome

spolu povidali,

ale asi dobre

bo ša ušmivali.

Didovi ukradenyj

motor už hladajut,

virme že ho dakde

policajti najdut.

Mat sľub od ministra

že keď ho nanajdut,

na ministerstvi motor

už lem dakyj najdut.

Rozmaznana

V bohati rodiňi

jedna divka žyla,

nerobila nič

paňi ša narodila.

Nič ji nechybovalo

zato  vymyšľala, 

už ani rodičiv

barz neposluchala.

Od rana do obida

lem šaty skušala,

ked ša ji nepačili

prez oblak metala.

Nejedno zerkadlo

od zlosti rozbila,

potim rozmaznana

po domi chodila.

Škola ji nepachla

nerada chodila,

toty najhoršy znamky

do domu nostila.

Za koruny vysoku

lem, lem dokončila,

ale do roboty

 nerada chodila.

Paňi inžinerka

titulovati ša dala,

v holovi vedomosti

barz veľo nemala.

Ale šťasťa mala
dobri ša vydala,

cholem muža mudroho

tak jak dar dostala.

Paňi tovarnikova

služky tri trimala,

pomaly mužovi

už rozkazovala.

Barz veľo piňazi

na šaty miňala,

cila ich tovarňa

pro ňu skrachovala.

Každyj rozmaznanyj

pochodit jak ona,

ked vam chpade zadarmo

bohatstvo do lona.

Lučka sered lisa

Sered lisa lučka

taka kamenista,

v oseni jej prykrylo

se zo stromu lisťa.

Kositi ša nedala,

korovy tam nepasli,

dakoli jeleňi

prišli ša napasti.

Dumat sobi gazda:

taku lučku škoda.

Može by tom byla

dajaka uroda.

Povil toto žeňi,

žena ša šmijala,

što za šalenota

mužu ťa napala.

Pozberam kamiňa

zrobľu male pole,

može ša mi lučka

dobri pereore.

A čuduj ša švite

dobri ša orala,

to lem na poverchu

byla sama skala.

Zašiju tatarku

može mi poschodit,

v tak plaňi zemli

dobri ša ji vodit.

Taku tataročku

iši ste nevidili,

ľude pozerati

tam na ňu chodili.

Skoro do piv pasa

šumňi mi dozrila,

tomu ani žena

 moja nevirila.

Vidiš ženo moja

jes ňa vyšmijala,

teper budeš zomnom

do snopkiv viazala.

Kolotoč žyvota
Raz hori, raz dolu

krutime ša dookola,

neraz nas v žyvoti

zabolit holova.

Radisť, bolisť, smutok

lem ša obertajut,

ale toho šťasťa

ľude malo majut.

Každodenny starosti

z nimi bojujeme,

a veľo raz pro nich

soj neodpočineme.

Darit ša i nedarit

nejednak každomu,

i šťasťa nechodit

do každoho domu.

Každyj deň inšakyj

roky utikajut,

ľude cilyj žyvot

lem starosti majut.

A tak ša obertame

jak na kolotoči,

pravdu neznašame

pravda kole oči.

Barz veľo hluposti

v žyvoti zrobime,

i sobi i druhym

nedobri robime.

Veľo raz v čudžiňi

mistečko hledame,

ale i čudžina

veľo raz oklame.

Človek asi nikda

spokijnyj nebude,

plane dovho trimat

na dobre zabude.

Dva serdečka
Na horňatko dva

serdečka namaľoval,

na dvacaty narodeniny

mi ho podaroval.

Ale neporožňe

i vinko v nim bylo,

iši nikda vinko

tak mi nechutilo.

Ďakuju ti milyj

anim nedumala,

takyj prekrasnyj dar

jem od ťa dostala.

Tak ťa obciluju

až bude praskalo,

žeby otim dari

cile selo znalo.

Nebudeš ňa mila

až tak cilovala,

bo by ša pid nami

postilka zlamala.

De najvece ľudi

tam ťa pociluju,

žeby šytky znali

jak ja ťa miluju.

Že ša radi mame

davno ľude znajut,

už ani nas v seli

barz neohvarajut.

I ja mam pro tebe

mile prekvapiňa,

ale ho dostaneš

jak bude vešiľa.

Nebudu dovho čekal

v sobotu vešiľa,

strašňi jem zvedavyj

što za prekvapiňa.

Hodvabny nitočky

raz jes kupovala,

bude to soročka

mila vyšyvana?

Bude to soročka

z laskom vyšyvana,

že tak znaš hadati

ani jem neznala.

Teče voda teče

Teče voda teče

z hory do doliny,

skubte mamko husky

rychtujte periny.

Už do dospelosti

ste ňa dochovali,

obidvoje z ňaňkom

ste ňa radi mali.

Už jem sobi mamko

chlopca vyhledala,

už prišol mij čas

žebym ša vydala.

Chlopec molodeňkyj

zos dobroj rodiny,

v sobotu zrobime

už zasnubeniny.

Pride s rodičami

veľo nevahajte,

mam ho rada mamko

za ňoho  ňa dajte.

Uvidime divko

jak ša zachovajut,

povidaš že chyžu

pro vas novu majut?

Majut mamko majut

v misti nam kupili,

velkiky koruny

za ňu zaplatili.

Ked maš pravdu divko

radi suhlasime,

za našy koruny

svaľbu vam zrobime.

I daky koruny

jak veno vam dame,

i ked veľo korun

barz doma nemame.

Znam ja mamko že zme

z rodu chudobnoho,

teper budu mala

muža bohatoho.

V Svidniku soj obchod

dakyj otvorime,

koruny i pro vas

daky ušetrime.

Pered oltarom

Dvoje pered oltarom

chramom znije ,,áno“

zajs jedno manželstvo

pred Bohom zvjazano.

Peršyj manželskyj bozk

spečatit toto ano,

tak už pri sobašoch

je zaužyvano.

Od oltara spolu

jak manžele kračajut,

gratulaciji od hosti

v chrami prijimajut.

Slavnostnyj okamih

teper už sut svoji,

spolu budut siditi

pri svadobnim stoli.

Prez porih do saly

na rukach jej nese,

jedna svaška mitlu

druha šmitnyk nese.

Čerepy na šťasťa

z tanira litajut,

to už ľude zvyky

radi taky majut.

Molody ša snažat

hosti povzbudzujut,

čerepy z tanira

na šmitnik zmitujut.

Manželskyj pripitok

pokrik, ,,horko“ k tomu,

čuti svadobčaniv

od každoho stolu.

Pri rjadovim nevisti

na tanir skladajut,

už jej jak nevistu

v koli obertajut.

Molodomu ša nepačit

bo už joho žena,

vletil tam jak orel

už je odnesena.

Chto by soj dovolil

ženu domordovati,

cilu svadobnu nič

by mušila spati.

Potim hudba, tanec

vesela zabava,

kotra neraz trvat

do biloho rana.

Staviteľ
Chodil muž po zahorodi

z metrom odmiruje,

druhyj ša žviduje

že što tam planuje.

Stara chyža padat

nebudu opravoval,

zahoroda velika

budu tu budoval.

Čom soj nezavolaš

dakoho staviteľa,

cila chyža bude

stojati do kriva.

Sered zahorody

kolek soj zabiju,

bo chyžu okruhlu

zrobiti rychtuju.

Na okruhlu chyžu

odbornika netreba,

lem velikyj kruh

urobiti treba.

Jak toto koleso

potim zašaluješ,

dobroho tesara

nato potrebuješ.

Mam okruhle kamiňa

zaklady vymuruje,

do okruhla kvadry

dajak dopasuju.

Čom jes ša rozhodnul

okruhlu stavľati?

žeby zme ša mali kadi

zo ženom imati!

Kolo staroj chyžy

pľacu zme namali,

ťažko ša zatačky

barz tam vyberali.

Teper bude žena

dovho ňa jimala,

bo ona maraton

iši nebihala.

Knihomoľ

Ked ša moľ zavertit

už raz do dačoho,

potim rozdumujeme

jak zničiti joho.

Jedna ša do knižok

tak vam zavertila,

keby chyža horila

nič by nevidila.

I keby kolo ňoj

 granaty padali,

ona by dumala

že čitat v romani.

Knižku čitat, jist

televizor pozerat,

tak jak nenormalna

dakoli vyzerat.

Bože chraň vyrušyti,
už blesky litajut,

knihomoli pri čitaňi

to radi namjut.

Nevnimajut čas

čitajut do rana,

taky začitany

do toho romana.

Ťažko zaspavajut

bo konec neznajut,

takoj skoro rano

už roman hledajut.

Nedočitali jednu

na druhu dumajut,

či to taku chvorotu

knihomoľi majut?

Každyj radi knižku

daku prečitame,

ale pritim nervy

ukľudneny mame.

Ale knihomoľi 

bez miry čitajut,

neznam či soj dašto

z toho pamjatajut.

Najšumniša byla
Najšumniša byla

moja frajiročka,

barz ji pasovala

červena chustočka.

Todi trvaly iši

divčata nemali,

do krasnych varkočiv

volosy splitali.

Čorny abo blonďavy

varkoči splitali,

a do nich hadvabny

mašličky vplitali.

Ani tak jak teper

ša namaľovali,

na farbu koruny

dakoli namali.

I bez maľovaňa

krasny lička mali,

očka jek ihliky

ked na nas žmurkali.

A hneskaj volosy

natopirovany,

roznymi farbami

peremaľovany.

Zo škaredoj farba

krasavicu zrobit,

zato každa jedna

namyslena chodit.

Ale keby v noči

ste na ňu smotrili,

taku jak prišeru

by ste ju vidili.

Tota što mat krasu

farbu nepotrebuje,

i ked sobiu sta

jemni namaľuje.

Zvalena verba
Na zvalenu verbu

pri vodi soj šyla,

dajaka zadumana

do vody smotrila.

Nič jej nebavilo

zasmučena byla,

frajir jej zochabil

što ho tak ľubila.

Šelijaky dumky

v holovi litajut,

jedna horša jak druha

pokoja nedajut.

Nebanuj za zradcom

najdeš soj druhoho,

budeš ho ľubila

jak toho peršoho.

Ja na tvorim misci

by ša utopila,

tak jedna zla dumka

divci poradila.

Netop ša divčino

povidat ji druha,

čom bys ša topila

nejes iši hruba.

A i kebys byla

čom bys ša topila,

dva žyvoty naraz

by jes zahubila.

Prišol chlopec tam

smotrit na divčinu,

i ja takyj smutnyj

mam nato pričinu.

I mene frajirka

včera zochabila,

a moje serdečko

ťažko zarmutila.

Nebudeme divčino 
žyvot svij marniti,

potrebujeme spolu

my svoje choditi.

Konec prazdnin
Jak keby nebyli

a už sut za nami,

a zajs ša stritneme

zo spolužiakami.

Dva mišaci prazdnin

jak keby nebyli,

ale sonca teploho

dosť zme soj užyli.

Dakotry pri voďi

ša opaľovali,

dakotry v zahraniči

soj v mori plavali.

Jak nam dobri bylo

knižky odpočivali,

 i oni dva mišaci

tyž prazdniny mali.

Chto by čital knižky

ked hory volajut,

i teplenky vlny

pri mori lakajut.

No čas nezastaviš

nepravda že byli,

školsky brany zajs

ša nam otvorili.

Toty staršy sut

už stary mazaci,

jak holuby pridut

peršyjraz peršaci.

Pro nich škola bude

dašto nepoznane,

my už vedomosti

daky staršy mame.

Lem odvahu pervaci

žadnyj strach nemajte,

vedomosti pomaly

do mozgu zberajte.

I vy raz budete

taj jak my mazaci,

misto vas zašadut

tam novy pervaci.

Nadčasova robota
Išla paňi domim

už skoro nad ranom,

stalo ša to v Poľsku

v misti Zakopanom.

Cilu nočnu šichtu

 už za sobom mala

stritila na ulici

molodoho pana.

Paňi, dobri plaču

što chočete, zato?

a ked suhlasite

ta ideme nato.

To robota nad čas

milyj drahyj pane,

zato sobi dobri

zaplatiti dame.

Pro mene banka v noči

byla otvorena,

posmote do tašky

cila naplnena.

Nad ranom cholodno

už i rosa chpala,

iši v takim časi 

jem to neskušala.

Žena neje doma

chyža vytoplena,

postiľ na robotu

už je pripravena.

Za milion zlotych

už jem odhodlana,

keď chcete i tyždeň

by jem z vami spala.

A tak ša oboje

slušni dojidnali,

nakonec na ceňi

zľavu dojidnali.

Za milion zlotych

dobra šichta byla,

iši cilyj tyždeň

ku ňomu chodila.

Ľudska priťažlivisť
Ani magnet ku sobi

šytko nepriťahuje,

i človek človeka

nekaždoho miluje.

Tot chto ša nam pačit

tot nas priťahuje,

z takym laska, kamaradstvo

virne ša spojuje.

Ani nekažda žena

muža priťahuje,

vekšinov u muživ

krasa rozhoduje.

Tak isto i ženy

na krasu pozerajut,

podľa krasy muža

často vyberajut.

Ked ša dachto pačit

city priťahujut,

ale otych citoch

dvoje rozhodujut.

Osudova priťažlivost

často rozhoduje,

neje nam sudenyj

chto nas nemiluje.

I manželka je osud

byla nam sudena,

nezobrali by zme

keby nas nechcela.

I osudove manželstvo

neraz nas oklame,

sudena nam byla

a ša rozvadžame.

Tak isto jak magnet

lem kov priťahuje,

tak i tilo ľudske

tilo priťihuje.

Najsilnišyj magnet

je laska na šviti,

znat nas priťahnuti

znat nas i zraditi.

Klebetnica

Siďat soj dvi ženy

do ucha šepkajut,

šyroko daleko

nikoho nemajut.

Što to za tajomnstvo

midži sobom majut?

nichto ich nečuje

oni soj šepkajut.

Nemusite šepkati

nevidno nikoho,

što to za tajomnstvo

povičte mi joho.

Nichto otim neznat!

Ja perša vidila,

jak sušida muža

 zos cipami bila.

Zerno opaškovali

i ja toto čula,

ale nechoťači mu

holovu trafila.

Nemohla jed viditi

jak ho molotila,

ale moja divka

z blizka to vidila.

Žena mu hovolu

tam obvjazovala,

ale nevelika

byla toto rana.

Polovička z cipiv

ša ji odlamala,

a kuščik holovu

mužovi zarvala.

Keby divka nevidila

by jem nevirila,

a ty do stodoly

prez mury vidila?

Od hneskaj nebudu

už nič ti virila,

i kebys prišihala

že jes to vidila.

Kolo borovičky
Chvalili ša chlopi

kolo borovičky,

jaky majut doma

porjadny ženičky.

Palinka jazyky

chlopim rozvjazuje,

totu svoju ženu

každyj vychvaľuje.

Moja žena na farmi

barz jej radi majut,

kolo ňoj najlipšy

sviňi ša chovajut.

To vidno na tobi

bo i ty priberaš,

tak jak na bitunok

už teper vyzeraš.

Nakormit ňa tak. 

Jidla soj vyberam,

od dobroho jidla

jak sviňa priberam.

Moja žena kucharka

tak ša druhyj chvalit,

pro hosti v hoteli

dobry jidla varit.

Doma nemat koli

zato nepriberam,

zato jak športovec

do teper vyzeram.

Moja žena čašnička

barz dobri nevarit,

ale davat každomu

každyj jej tam chvalit.

Pride unavena

doma mi nevari,

se prinese jidlo

što tvoja navarit.

Tot što sidil ticho

pidňal borovičku,

chlopi? ja šťastlivec

bo nemam ženičku.

Pri kartach
Hrajut chlopi karty

o veliky koruny,

nervy majut napnuty

jak na hušľach struny.

Raz jeden raz druhyj

ku sobi zhartajut,

kibica kolo stola

barz radi namajut.

Pokaľ lem pozeral

nič nepovidali,

no jak bišidoval

už ša nahnivali.

Perestal bišidovati

jak nimyj ukazoval,

kamaratovi svojomu

druhyj spozoroval.

Šmaril karty na stil

jednu mu vylipil,

na stinu jak mucha

skoro ša prilipil.

Perestaň kibicovati

ťa upozorňuju,

ked neperestaneš

druhu zašaluju.

Šil sobi do kuta

objidnal soj pivo,

na toho što vylipil

pozeral nakrivo.

Ani muchy nelitali

tak ticho tam hrali,

pokaľ tam jednoho

cilkom neohrali.

Pod teper ty kibic

z nami soj zahrati

do večera možeš

i ženu prohrati.

Povidala vdova
Povidala vdova

žeby ša vydala,

keby takoho muža

jak mala dostala.

Byl to zlatyj muž

radi zme ša mali,

ale mi ho buky

v liši dolamali.

Barz dobri zarabľal

dobri zme ša mali,

škoda,že mi diti

po nim nezostali.

Byli zme molody

furt jem odkladala,

a teper jak palec

sama jem zostala.

Keby ša takyj našol

rada by jem byla,

žeby jem už smutna

vdova nechodila.

Prihlalsil ša jeden.
Inzerat jem dala,

esemesku poslal

žebym ho čekala.

Byla jem zvedava

šytkom pripravila,

barz ša mi zapačil

jak jem ho vidila.

Perše slovo bylo?

Vypil by jem dašo,

piňazi jem minul

teper nemam zašto.

Vypiti ti nedam!

Dam ša ti naisti,

potim možeš nazad

na autobus šisti.

Nechoču pijaka

zostanu ja sama,

takoho dobroho muža

už nebudu mala.

Pid našym oblakom
Pid našym oblakom

paribci špivali,

ci otvorju oblak

šytky pozerali.

Lem sobi špivajte

do rana biloho,

midži vami nevidžu

svojoho miloho.

Po hološi takoj

by jem ho poznala,

rady bym oblačik

jomu otvorjala.

Oblak jem neotvorila

oni došpivali,

pid druhym oblakom

špivati začali.

Lem sobi špivajte

ja budu čekala,

lem svojomu oblak

budu otvorjala.

Znam, že večur pride

budu ho čekala,

naša bude nička

do biloho rana.

Pozeram prez oblak

už pomaly ide,

oblak mu otvorju

až jak bliše pride.

Nemušil na oblak

ani zaklopati,

jak to dobri ľude

miloho čekati.

Vece takych jak ja

miloho čekajut,

dveri abo oblak

večur otvarajut.

Jeleňa ruja
Povidala v nemocnici

jedna starša paňi,

jak jej kolo lisa

jeleňi jimali.

Košyk povnyj hribiv

už jem nazberala,

ked jem tych jeleňiv

pid lisom zbadala.

Jeden jak zaryčal

barz jem ša strašyla,

začala jem vtikati

košyk jem šmarila.

Zakopla jem o konar

a už jem padala,

na kamiňu jem soj

nohu polamala.

Kolo lisa dvome

z traktorom kosili,

jak zomnom naťahlo

takoj priletili.

Prišli obome

bo jem nestavala,

mobilom sanitku

takoj jem volala.

Otvorena zlomenina

nohu zaviazali,

iši dobri že v traktori

lekatničku mali.

Zo šoferom do sanitky

jakoskaj ňa dali,

a tu do porjadku

dochtore ňa dali.

Keby nebylo chlopiv

bym vykrvacala,

iši jem ša im

ani nepoďakovala.

Jak ňa pusťat domu
ša im poďakuju, 

totu najdorošu palinku

obom podaruju.

Storočna
Moloda ša vydala

visem diti mala,

z peršym štiri z druhym dva

z tretim zbitok mala.

Peršyj do Ameriky

na zarobok pišol,

našol sobi druhu

už nazad neprišol.

Zos druhym jak družka

dovhy roky žyla,

rozvedena iši

do teper nebyla.

I tot jej zochabil

mal ťažku chorobu,

iši nestaroho

ho dali do hrobu.

Šisť diti ji bylo

ťažko vychovati,

mušila treťoho

muža soj zobrati.

Byla rozvedena

riadňi sa zvinčali,

spolu iši maly

dvoje diti mali.

Z tym najdovše žyla

devjadešat mala,

vin mal visemdešat

ked ho pochovala.

Diti za robotom

tyž pišli po šviti,

najmolodšyj ostal

chotil ša ženiti.

Chyžu tu zbudoval

dobri zme ša mali,

i nevista dobra

oňa sa starali.

Toho roku stovku

jem oslavovala,

iši  ša nečuju

barz dajaka stara.

Už lito za nami

Už mame po liti

už ošiň prichodit,

po tych horučavach

nas kus ocholodit.

Prez lito zme veľo

bronzu nachapali,

kotry nato mali

v mori ša kupali.

I diti do školy

nebarz radi išli,

radše ku potoku

iši by kus pišli.

Bocany odletili

zimu neznašajut,

tak jak roj letadel

od nas odlitajut.

I lastivky pizniše

po nich odlitali, 

na teple mistečko

de se zimovali.

Cholod, doč zo šnihom

často polituje,

gazda zemľu na jar

sobi pripravuje.

Chodim skorčeny

pokaľ soj zvykneme,

teple oblečiňa

už vyťihujeme.

No i ošiň krasna

i ked bolotista,

olituje zo stromiv

už farebne lisťa.

Kavky i vorony

už kružat nad nami,

už bliže ku selu

ša prisťahovali.

Michalove lito

iši nas zahrije,

potim od severu

viter už zaduje.

Mišac dvojnik
Ide žena v noči

vidit mišac vo vodi,

što ša Bože stalo?!

tu štoskaj nedobri.

Pozerat do hory

mišac šviti hori

ta čom ten ša kupat

v ti studeni vodi?

Žeby mal dvojnika?
nikde jem nečitala,

to už naša tlač

by dašto pisala.

Raz hori, raz dolinu

baba pozerala,

cilkom ša podobajut

sobi povidala.

Prišla domu otim

povidat mužovi,

što ti šalenoty

choďat po holovi?

Ani sonce ani mišač

dvojnika nemajut,

vo vodi jak v zerkadli

len ša odražajut.

Posmoť do zerkadla

krasňi ša tam vidiš,

ale dvojnika žadnoho

kološa nevidiš.

Jakam hlupa baba

skoro bym virila,

že ja v tim potoku

dvojnika vidila.

Maľovany križovky

Dobra to zabavka

ked mame ku času,

previrit naš postreh

ukaže nam krasu.

Kocičku ku kocki

pokus maľujete,

veľo raz nedobri

pokus gumujete.

Ked ša nam podarit

z toho radisť mame,

do druhoj križovky

z chuťou ša puščame.

Tu soj každyj jeden

kus rozum vybrusit,

ne každa podariti

križovka ša musit.

Sudoku, hlavolamy

oddych pro každoho,

nebojte š luštiti
dajte ša do toho.

Nekaždomu ša podarit

odmenu vyhrati,

koho vyžrebujut

musit šťasťa mati.

Neide o odmenu

ale o zabavku,

často kupujeme

križovkara v stanku.

I ked vece korun

za nich každyj dame,

veľo zaujimavych

veci ša dozname.

Zato nežalujme 

dajaku totu stovku,

bo radi luštime

i osemsmerovku.

Šelijaky hlavolamy

ľude vydumajut,

že vo voľnim časi

pohodu nam dajut.

Paňi nad žyvotom

Štatny ani cerkevny

šveta neuznavat,

v každim časi ľudi

do hrobiv ukladat.

Žadnu dovolenku

ona nepotrebuje,

de ša ji zapačit

tam soj pricestuje.

Nemat žadny prekažky

nichto jej nezastavit,

lem dakotrym lekarom

dakoli ša podarit.

O žyvotoch ľudi

ona rozhoduje,

ani maly diti

často neľutuje.

Od nikoho uplatky

žadny nezobere,

koli ša ji zachce

ta soj nas zobere.

Veľo milionariv

by jej pidplatili,

žeby iši rik

dajakyj požyli.

Jedna spravodliva

natim Božim šviti,

ona neuprosna

každyj musit iti.

I bohaty i chodobny

šytky zme jednaky,

midži ľudmi nerobit

rozdily nijaky.

Nikomu neoznamit

ani netelefonuje,

pride ponas todi

jak nas potrebuje.

Už prišol tvij čas

poď odpočivati,

tam starosti žadny

už nebudeš mati.

Zakľaty autobusy
Što to ša z našymi

autobusami stalo?

iši nikda tiko

ich nehavarovalo.

Skoro každyj deň

daky havaruje,

tu škoskaj nedobri

tu štoskaj hapruje.

Žeby byli zakľaty?

tomu nevirime,

ale slabu technicku

kontroľu robime.

Svoji kilometry može

davno odbihali,

žadnu generalku 

može nepoznali.

Autobusy stary

svoje odbihali,

ľude už šidati

donich ša bojali.

Letadlo pred letom

technici kontroľujut,

kontroľu autobusiv

asi podceňujut.

Toty stary vraky

už do šrotu dajme,

o bezpečnu jazdu

lipše ša starajme.

Ne dobitok ale ľudi

každyj deň vozime,

čom už novy autobusy

soj nenakupime.

Hromadna doprava

kontrolu potrebuje,

o tim asi nichto

už nepochybuje.

Chto tu vinovatyj?

vodič! abo technika?

nichto nerad šidat

do staroho verklika.

Argentinske tango

Poď na tango povidala

jedna Argentinčanka,

ale vypadala

čorna jak Afričanka.

V Argentiňi na zajazdi

zme ša zoznamili,

každyj deň po misti

spolu zme chodili.

Taka mila žena

iši dvacet nemala,

potim jes ša doznal

rada tancovala.

Pozvaňu na tango

jem ša poradoval,

take jidlo iši

 jem neokoštoval.

Za stil v krasnim bari

zmes oj pošidali,

i jedalnyj listok

na stil takoj dali.

Argentinske tango

muzikanti hrali,

no v jedalini listku

take nič nemali.

Ja na take jidlo

ťa tu neklikala,

ja by z tobom rada

tango tancovala.

A tak jem pochopil

našto ňa pozvala,

mušu pochvaliti

dobri tancovala.

Jak ti smakovalo?

potim ša šmijala,

ty dumal, že na jidlo

jem ťa tu pozvala?

I ja ša už šmijal

poď soj dame tango,

človek se ša učit

ňale nenadarmo.

Hriby prodavali

Krasnych veľo hribiv
v liši nazberali,

doma pretredili

v misti prodavali.

Veľo hribiv roslo

v lisoch dookola,

skoro rano z mužom

jem na nich chodila.

Problemy nam ďalky

žadny nerobili,

nedavno zme auto

nove soj kupili.

Mobilom se večur

znamym zavolali,

tam de hriby rosli

tam vycestovali.

Oboje dochodok

sobi užyvali,

prodavaňim hribiv

sobi prilipšali.

Zaarendovanyj

stanok v misti mali,

znamy se lem od nich

hriby kupovali.

U nich byla istota

bo hriby poznali,

že žadny žabirky

im neprodavali.

I lekari hriby

od nich kupovali,

čerstvy hriby rano

na raňajky mali.

Ked dobra sezona

veľo zarobili,

v liti i ku morju

sobi dovolili.

Hriby v oseni

Zo ženom skoro rano

z posteli zme stali,

bo už hriby v liši

rosnuti začali.

Už dovho nerosli

dovho sucho bylo,

ked ste dašo našli

ta chrobačne bylo.

No v oseni zdravy

hriby vyrastajut,

už i doč papadal

vlahy veľo majut.

Cilym selom perešla

toto dobra sprava,

do lisa nejedna

rodina kračala.

Motor naštartoval

skorše zme tam byli,

košyky nebylo koli

už zme naplnili.

Druhy prichodžali

my už povny mali,

veľo hribiv bylo

zme soj vyberali.

Muž odnis do auta

ja dale zberala,

v rukach jem nosila

na kopku jem klala.

Na jednim misci tiko

išim nevidila,

už porjadnu kopku

jem ich naložyla.

Zajs do dvoch košykiv

zme ich poskladali,

o ostatni hribari

take šťasťa mali.

Ale tiko jak my

ich nenazberali,

bo my ša do lisa

častiše vertali.

Označkovana
Zakaz požyvaňa!

na čeli napisane,

ona lem mi patrit

čudžim zakazane.

Takyj napis vytetoval

na čeli muž žeňi,

dumal, že nelehne

z druhym do posteli.

Ale žena povidala:

Ja tu rozhoduju!

Naj ťa nezaujimat

či raz to sprobuju.

Ked jem kolo tebe

lem todi jem tvoja,

mimo tebe zrobľu

što je voľa moja.

Jes mi prišihala

že virna mi budeš,

neznal jem, že nato

tak skoro zabudeš.

I ty mi prišihal

ale tak nerobiš,

znam, že často mužu

za  druhymi chodiš.

Ked i toto pravda

 nebudu inšaka,

potim naša laska

bude šelijaka.

Potim takyj napis

vytetuju tobi,

žeby ľude znali

že patrime k sobi.

I do takoho dakoho 

žarlivosť dožene,

ale toto ľude

je lem vymyšlene.

Prepad banky
Za biloho dňa

banku vykradali,

svidničane ja film

sobi pozerali.

Ani nebylo koli

policija tam byla,

jak na divokim zapaďi

nahaňačka byla.

Lupiči rukojemnikiv

v budovi trimali,

že ich postriľajut

tak ša vyhražali.

Okolo budovy šadi

streľba ša ozyvala,

nejedna osoba

poraňena chpala.

Šytko policajti sobi

dobri predumali,

lupičom na ruky

puta zakladali.

Bylo to lem cvičiňa

ľude ša doznali, 

ale take divadlo

iši tu nemali.

Toty što neznali

dakotry strach mali, 

na akciu z daleka

sobi pozerali.

I zdravotna služba

roboty dosť mala,

jednoho i čorna

sanitka zobrala.

Keby take cvičiňa

často ša konalo,

može by ša banky

tak nevykradalo.

Priď pomoči
Trimaj ša lem trimaj

divča kolo mene,

jak skosime jarec

potim ša vozmeme.

Prideš nam pomoči

serpom odberati,

jaka jes robitna

choču divko znati.

Nepridu ja toto

žytko odberati,

nedam svoji ručky

jarcom dopichati.

Serp jem iši nikda

v rukach netrimala,

ani to paribče

nebudu skušala.

Nezvyknuty moji ruky

na taku robotu,

priznam ša ti takoj

že nemam ochotu.

Jak ťa tvoja mamka

divko vychovala,

ty asi pri pecu

nikda nestojala.

Taku pansku divku

nechoču za ženu,

ani neznaš uvariti

vodu zapraženu.

Ked nechceš? nemusiš!

hledaj sobi druhu,

ani ja gazdivskych

chlopciv nemiluju.

Ja z panskoj rodiny

ťažko je nerobila,

ani ti kucharku

nebudu robila.

Čija vina

Čija vina?

Ne materina,

bo mi už robota

z daleka smerdila.

Do každoj roboty

lem ňa nahaňala, 

no ja do roboty

livy ruky mala.

Každa divka frajira

dajakoho mala,

a ona do roboty

 na silu ňa hnala. 

Nenahaňaj mamko

nebudu robila,

choc by jes ňa mitlom

do večera bila.

Už jem nesmarkata

každa mat frajira,

ta i ja by mamko

dakoho chotila.

Nežeň ša divočko

skoro do ľubiňa,

žadna svokra taku

by ťa nechotila.

Ani frajir by nechcel

što neznat robiti,

nauč ša ty perše

divočko variti.

Pridut maly diti

neznaš ich poviti,

budete ša z mužom

každyj deň vaditi.

Ja ša budu za ťa

divočko haňbila,

že nič urobiti

jem ťa neučila.

Bude už neskoro

budeš ša haňbila,

koho bude svokra

lem mene sudila.

Pro jednu ša pobili
Na jednim divčatu

dvome ša pobili,

obidvome do ňoj

tak ša zaľubili.

Ani jednoho z nich

ona nechotila,

obidvom do oči

tam pravdu povila.

Tak jak dva kohuti

do sebe skačete,

chto ša vam nepačit

ani vy nechcete.

Mam ja už druhoho

od davna chodime,

čom ša vy bijete

to nepochopime.

Podajte soj ruky

šak ste kamaraťa,

krajšy jak ja rosnut

po seloch divčata.

Podali soj ruky

ona pravdu mala,

tot chto ša ji pačil

toho sobi žala.

Veľo takych kohutiv

v každim seli mame,

toto chto ša nam pačiť

toho radi mame.

Ani dva holuby

ku sobi nešidajuť,

kotry na konari

soj nehurkotajut.

Tak i my molody

sobi vyberame,

šademe ku tomu

koho radi mame.

